ՀԻՄՆԱՎՈՐՈՒՄ 
«ՄԱՐԴԱՍԻՐԱԿԱՆ ՕԳՆՈՒԹՅԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ԴԵՂԵՐԻ ԵՎ ԲԺՇԿԱԿԱՆ ՊԱՐԳԱՆԵՐԻ ԱՊԱՀՈՎՄԱՆ ԱԶԳԱՅԻՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ» ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ  ՀՈՒՆԻՍԻ 26-Ի N 799-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը.

ՀՀ կառավարության 2003 թվականի հունիսի 26-ի «Հայաստանի Հանրապետության առողջապահության նախարարության «Մարդասիրական օգնության հանրապետական կենտրոն» պետական հիմնարկը վերակազմակերպելու մասին» N 799-Ն որոշման (այսուհետ՝ Որոշում) 2-րդ կետի «ա» ենթակետով սահմանվում է, որ Առողջապահության նախարարության «Մարդասիրական օգնության հանրապետական կենտրոն» ՊՈԱԿ-ի (այսուհետ՝ ՄՕՀԿ) հիմնական գործունեության առարկան և նպատակն են՝ Առողջապահության նախարարության և ՄՕՀԿ-ի հասցեներով որպես մարդասիրական օգնություն ուղարկված բեռների ստացումը, մաքսազերծումը, ընդունումը, գույքագրումը, վերագնահատումը, դեղորայքի ու բժշկական նշանակության ապրանքների պահանջարկի որոշումն ու Առողջապահության նախարարության կողմից պետական գնումներով ձեռք բերված դեղերի ու բժշկական նշանակության ապրանքների ի պահ ընդունումը:
Դրան համապատասխան ՄՕՀԿ-ը ՝ համաձայն Որոշման 2-րդ կետի «բ» կետի, իրականացնում է ձեռնարկատիրական գործունեության հետևյալ տեսակները.
1. բեռների տրանսպորտային մշակում և պահում,
2. բեռնափոխադրումների կազմակերպում:
Գործնականում առաջանում են իրավիճակներ, երբ «Մարդասիրական օգնության հանրապետական կենտրոն» ՊՈԱԿ-ի կանոնադրությամբ նախատեսված նպատակների արդյունավետ իրացման համար անհրաժեշտ են լինում լրացուցիչ դրամական միջոցներ, որոնք հնարավոր կլինի ստանալ միայն «Մարդասիրական օգնության հանրապետական կենտրոն» ՊՈԱԿ-ի կողմից իրականացվող ձեռնարկատիրական գործունեության շրջանակի ընդլայնման պարագայում:
	Վերոգրյալը վկայում է Հայաստանի Հանրապետության կառավարության 2003 թվականի հունիսի 26-ի N 799-Ն որոշման մեջ փոփոխություններ կատարելու անհրաժեշտության մասին:
Ինչ վերաբերում է ՊՈԱԿ-ի անվան փոփոխությանը, ապա վերջինս պայմանավորված է այն հանգամանքով, որ որ ՊՈԱԿ-ը, բացի մարդասիրական ճանապարհով ստացվող ապրանքերից, իրականացնում է նաև պետության կողմից ձեռք բերված ապրանքների մասքսազերծում, ընդունում, գույքագրում, զննում, բաշխում և այլն: Հետևաբար նոր անվանումը ավելի ընդգրկուն է ներկայացնում ՊՈԱԿ-ի գործունությունը:


2. Առաջարկվող կարգավորումների բնույթը
Նախագծով առաջարկվում է «Մարդասիրական օգնության հանրապետական կենտրոն» պետական ոչ առևտրային կազմակերպությունը վերանվանել «Դեղերի և բժշկական պարգաների ապահովման ազգային կենտրոն» պետական ոչ առեվտրային կազմակերպություն»` ամբողջությամբ արտահայտելով վերջինիս գործունեության բնագավառը:
Բացի այդ, Նախագծով առաջարկվում է վերանայել ՄՕՀԿ-ի հիմնական գործունեության առարկան և նպատակները, որպես այդպիսին դիտելով նաև մարդասիրական օգնություն ուղարկված բեռների բաշխումը, պետական առողջապահական ծրագրերում դեղերի և բժշկական նշանակության ապրանքների շրջանառության ապահովումը, ինչպես նաև ՀՀ առողջապահության նախարարության կողմից ձեռք բերված դեղերի ու բժշկական նշանակության ապրանքների ստացումը, մաքսազերծումը, ի պահ ընդունումը, բաշխումը, բացթողումը, քանի որ ՄՕՀԿ իրականացնում է այս գործառույթները ՀՀ կառավարության 2004 թվականի հոկտեմբերի 14-ի 1432-Ն որոշման համաձայն:
	Նախագծով նախատեսվում է «Մարդասիրական օգնության հանրապետական կենտրոն» ՊՈԱԿ-ին վերապահել ձեռնարկատիրական գործունեության իրականացման հետևյալ տեսակները.
1) մաքսային գործառնության իրականացում և/կամ կազմակերպում,
2) բեռների պահեստավորման ծառայության մատուցում՝ պահանջվող չափորոշիչներին համապատասխան,
3) դեղերի և բժշկական նշանակության ապրանքների գույքագրման, գնահատման, վերագնահատման, բաշխման, բեռնափոխադրման աշխատանքների ու ծառայությունների մատուցում,
4) դեղերի և բժշկական նշանակության ապրանքների ներմուծման, արտահանման, ձեռքբերման, ոչնչացման աշխատանքների ու ծառայությունների կազմակերպում,
5) «Մարդասիրական օգնության հանրապետական կենտրոն» ՊՈԱԿ-ի կանոնադրությամբ նախատեսված գործառույթների շրջանակներից բխող մասնագիտական պրակտիկայի ուսուցում, մասնագիտական վերապատ-րաստում:  Պրակտիկ ուսուցումն ու մասնագիտական վերապատրաստումը նախատեսված են հիմնականում ԲՈՒՀ-երի դեղագործական կամ դեղագիտական ֆակուլտետների ուսանողների համար, ովքեր ուսումնառության ընթացքում տեսական գիտելիքներից բացի պետք է ձեռք բերեն նաև նվազագույն գործնական հմտություն (գիտելիք), ինչպես նաև նպատակ է հետապնդում, հաշվի առնելով ՊՈԱԿ-ի նեղ մասնագիտական ուղվածությունը, ուսանողներին ծանոթացնել պետության կողմից իրականացվող՝ բնակչությանը դեղապահովման ծրագրերին,
6) դեղերի և բժշկական նշանակության ապրանքների պահանջարկի ուսումնասիրություն, գնահատում և որոշում բուժհաստատությունների կամ այլ մասնագիտական կազմակերպությունների համար:
Ձեռնարկատիրական գործունեության մասով առաջարկվող փոփոխություններն ու լրացումները չեն հակասում ՊՈԱԿ-ի կանոնադրությանը և վերաբերում են միայն այն բեռներին կամ ապրանքներին, որոնք Հայաստան են ժամանել այլ կազմակերպությունների անունով:
3. Նախագծի մշակման գործընթացում ներգրավված ինստիտուտները և անձինք 
Իրավական ակտի նախագիծը մշակվել է ՄՕՀԿ-Ի և Առողջապահության նախարարության աշխատակիցների կողմից:

4.  Ակնկալվող արդյունքը
Նախագծի ընդունմամբ ակնկալվում է նշված ՊՈԱԿ-ը վերանվանել «Դեղերի և բժշկական պարգաների ապահովման ազգային կենտրոն» պետական ոչ առեվտրային կազմակերպություն և  ակնկալվում է  վերջինիս կողմից իրականացվող ձեռնարկատիրական գործունեության արդյունքում ստացված ֆինանսական միջոցների հաշվին կանոնադրական նպատակների արդյունավետ իրականացում և գործունեության արդյունավետության բարձրացում, և պետության կողմից ձեռք բերված ապրանքների մասքսազերծման, ընդունման, գույքագրման, զննման, բաշխման և այլ գործառույթների իրականացման հնարավորության ընձեռում:


















ՏԵՂԵԿԱՆՔ
«ՄԱՐԴԱՍԻՐԱԿԱՆ ՕԳՆՈՒԹՅԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ԴԵՂԵՐԻ ԵՎ ԲԺՇԿԱԿԱՆ ՊԱՐԳԱՆԵՐԻ ԱՊԱՀՈՎՄԱՆ ԱԶԳԱՅԻՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ» ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ  ՀՈՒՆԻՍԻ 26-Ի N 799-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Նախագծի ընդունման կապակցությամբ անհրաժեշտություն կառաջանա համապատասխան փոփոխություններ կատարել ՀՀ ԱՆ «Մարդասիրական օգնության հանրապետական կենտրոն» ՊՈԱԿ-ի կանոնադրության մեջ:

ՏԵՂԵԿԱՆՔ
«ՄԱՐԴԱՍԻՐԱԿԱՆ ՕԳՆՈՒԹՅԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ԴԵՂԵՐԻ ԵՎ ԲԺՇԿԱԿԱՆ ՊԱՐԳԱՆԵՐԻ ԱՊԱՀՈՎՄԱՆ ԱԶԳԱՅԻՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ» ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ  ՀՈՒՆԻՍԻ 26-Ի N 799-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախuերի և եկամուտների ավելացում կամ նվազեցում չի նախատեսվում:
